
				এই পাতাটির মুদ্রণ সংশোধন করা প্রয়োজন। 
* মেনকী
চক্রবর্তী সখেদে বললেন, বোল সতর বছর বয়স হল, কোন দিকে যদি নজর থাকে! আপনার জন্য কত ষত্ব করে আনা । হায়! হায়! আগেই জানি অদৃষ্ট আমার নিতান্তই মন্দ্ৰ !
অশোকের ভাগ্যে সম্বেশ জুটল না। সেজন্য চক্রবর্তীর অদৃষ্ট মন্দ হতে যাবে ফোন, ভেবে অশোকেয় হাসি পেল। লোকটির কি অপূর্ব বিনয়!
চক্রবর্তী বলে চললেন, অদৃষ্ট মন্দ না হলে এমনটা হয়! সাতপুরুষের জমি আমায়, তাতে আয় একজন ভোগা দেবার চেষ্টা করে । আপনার বাবার কাছে যতক্ষণ মকদ্দমা আছে ভাবনা নেই, উনি বিচক্ষণ হাকিম, চট করে সাজানো মামলা ধরে ফেলবেন । কিন্তু তা কি থাকবে । দেবে হয়ত এক দরখাস্ত বেড়ে,
কোন কাঠখোটা হাকিমের হাতে গিয়ে পড়বে ঈশ্বরই জানেন ।
সন্ধ্যার অন্ধকার ঘনিয়ে আসছিল, অশোক উঠে দাড়িয়ে বললে, আজ আসি
চক্রবর্তী মশাই ।
চক্রবর্তীণ্ড উঠে দাড়ালেন, আসবেন ? যা ত মা নেকী একটা আলো নিয়ে
না না, আলো লাগবে না, এখনো তেমন অন্ধকার হয় নি। এটুকু বেশ
যেতে পাব ।
চক্রবর্তী জিৰ কেটে বললেন, আ রে বাস রে! তা কি হয় ? গ্ৰীষ্মকাল, জন্মলের ভেতর দিয়ে পথ। একটা লণ্ঠন নিয়ে এগিয়ে দিয়ে আজুক ।
অশোকের ইচ্ছা হল বলে, আপনিই আলো নিয়ে চলুন মা মশাই ? রোগ মেয়েটাকে না হয় নাই পাঠালেন !
এরকম ইচ্ছা দমন করতে হয়। অশোকও করল। নেকী একটা আলো জেলে নিয়ে তায় সঙ্গে চলল ।
বাগানের মাঝখানে হঠাৎ থমকে দাডিয়ে নেকী বললে, অশোকবাৰু, আমার একটা অনুরোধ রাখবেন ?
অশোক হেসে বললে, মন্ত ভূমিকা, অনুরোধ ছোট হলে চলবে না। नi, cछां नञ्च । নেকী একটা ঢোক গিললে। আলোটা এমনভাবে ধরলে যে মুখ তার অন্ধকারেই রইল। একটু চুপ করে থেকে বললে, মামা যে জমির কথা বলছিলেন। সেটা সত্যি সত্যি আমাদের। আপনার বাবাকে একটু বলবেন ?

